
LAQGĦA - AĠENDA NUMRU 39 – 15 ta’ Diċembru 2021 

 

Minuti tad-disgħa u tletin laqgħa tal-Kunsill tat-tmien Leġislatura tal-Kunsill Lokali ta’ 

Ħaż-Żebbuġ, Ċittà Rohan, li saret nhar fil-15 ta’ Diċembru 2021 fis-6:00pm. 

 

Il-Kunsill Lokali ta’ Ħaż-Żebbuġ iltaqa’ fit-6:00 ta’ filgħaxija sabiex issir Aġenda Numru 

39. Il-laqgħa bdiet fis-6:20pm. 

  

Preżenti:    Dr. Malcolm P. Galea Sindku 

    Mark Camilleri  Viċi-Sindku 

    Steve Zammit Lupi  Kunsillier 

    Patrick Bonnici  Kunsillier 

George Cortis   Kunsillier 

Clive Azzopardi  Kunsillier    

David Battistino  Kunsillier 

Kevin Glynn   Kunsillier  

 

Assenti b’Apoloġija:  Philip Edrick Zammit Kunsillier 

Assenti :    Ħadd 

 

Pubbliku:   Ħadd 

     

Uffiċjal preżenti:   Paula M. Valletta  Segretarju Eżekuttiv 

 

 

39.1 Qari tal-ittri ta’ apoloġiji 

 

Is-Sindku Dr. Malcolm P. Agius Galea nforma lill-Kunsill li l-Kunsillier Philip E. Zammit 

ma setax jattendi għal din il-laqgħa. Il-Kunsill laqa din l-apoloġija. 

 

39.2 Kunsiderazzjoni u Approvazzjoni tal-Minuti; 

 

Is-Sindku Dr.Malcolm P. Agius Galea qabel ma mexxa għall-approvazzjoni tal-minuti, 

gibed l-attenzjoni li kuntrattur li kien diskuss waqt il-laqgħa preċedenti, kien infurmat kelma 

b’kelma b’dak kollu li intqal anke waqt stadju ta’ kumitat dwar is-servizz li kien qed jaghti 

u li mhux dejjem kien qed jissodisfa l-esiġenzi tal-lokal. Is-Sindku kompla jghid li dan 

m’għandux isir anke għall-fatt li waqt l-istess diskussjoni huwa saħaq li dak kollu li ntqal 

kellu jibqa bejniet dawk il-kunsilliera preżenti biss. 

Is-Sindku Dr. Malcolm P. Agius ippropona li l-minuti tas-17 ta’ Novembru jkunu approvati 

Huwa kien sekondat mill-Kunsillier Steve Zammit Lupi. Kien hemm qbil unanimu li dawn 

il-minuti jkunu approvati. 

 

Il-Kunsillier David Battistino nforma lil kull min kien preżenti li kien ser ikollu jitlaq mill-

laqgħa. Dan kien fis-6:45pm. 

 

Is-Segretarju Eżekuttiv informa lil-Kunsill li din il-laqgħa ma kinitx qed tiġi live-streamed 

minħabba li jidher li kien hemm ħsara fis-sistema. 

 

 

39.3 Komunikazzjoni mis-Sindku; 

 

Is-Sindku Dr. Malcolm P. Galea rringrazzja lill-Kunsillier Philip E. Zammit tas-sehem 

tiegħu sabiex seta’ jsir it-tizjin tad-dwal fit-toroq. Irringrazzja wkoll lill-Kunsillier Patrick 

Bonnici tas-sehem tiegħu sabiex jintrama il-presepju. 

 

Is-Sindku nforma lill-Kunsill li l-proċess għall-ingaġġament ta’ Tradesman Mason u anke 

tal-persuna li kellha tiftaħ u tagħlaq il-ġonna kien wieqaf minn naħa tal-Jobsplus. 

Għaldaqstant sabiex jibqgħu jinfetħu jingħalqu l-ġonna, kien qed jiġi mqabbad l-stess 

persuna li kien qed jieħu ħsieb qabel, Marcel Sciriha. Kien hemm qbil unanimu. 

 

Is-Sindku Dr. Malcolm P. Agius Galea qal li minħabba li s-servizz li qed jagħti l-Greenpak 

mhuwiex wieħed kif mixtieq minnu, huwa tkellem mal-Green MT sabiex jara huma 

x’jistgħu joffru aktar milli qed joffru Greenpak. Verbalment intqal mill-Green Mt li huma 

lesti li jżidu il-ġbir tal-plastik għal darbtejn fil-ġimgħa u l-ġbir tal-ħġieġ għal darbtejn fix-

xahar. Bħala BIS lesti li jieħdu ħsieb  kollox huma wkoll. 

 

Is-Segretarju Eżekuttiv talbet parir legali mingħand l-Avukat Aquilina sabiex tara jekk jistax 

jiġi tterminat il-kuntratt ġaladarba dan skada. Il-parir li ngħata kien : 

1.DLG ikun infurmat li dawn il-kuntratti tal-ġbir tal-plastik u tal-ħġieġ skadew. 

2. Jiġi kkomunikat in-nuqqasijiet mal-Greenpak li mhux qed jkunu ndirizzati 

3. Jingħata kollox bil-miktub mill-Green MT dwar is-serviiz komplu li ser joffru 

4. Jekk Greenpak jibqgħu ma jagħtux dak li jixtieq il-Kunsill, il-kuntratti ikunu terminati, 

 

Is-Sindku Dr. Malcolm P. Agius Galea qal li huwa tkellem mal-Ministru Ian Borg dwar 

Pavimentar ġdid għall-Misraħ San Filep li parti kbira minnu jsir pedonali, fejn intqal li lest 

li jsir minn Infrastructure Malta, ġalarba tkun saret il-konsultazzjoni mill-Kunsill ma kull 

min ikun affetwat. 

 

Dwar l-attivita bit-tema Pjazza Pedonali, huwa maħsub li fix-xitwa, il-pjazza tingħalaq 

filgħodu u mhux filgħaxija fil-festi pubbliċi. Dan minħabba li diment li l-għada jkun hemm 

l-iskola, l-attivita ma tkunx frekwentata minn daqshekk nies. 

 

Is-Sindku fakkar ukoll li fl-ewwel Ħadd ta’ kull xahar, parti minn Triq l-Imdina ser tkun 

magħluqa sabiex tintuża minn ċiklisti. TM tat permess bejn is-6am u it-8:30am. 

39.4 Tenders 

 

Wara li kien preżentat ir-rapport tal-aġġudikazzjoni għat-tender bit-tema ‘Embellishment of 

de Rohan Gate’, kien propost mill-Viċi-Sindku Mark Camilleri u sekondat mill-Kunsillier 

Patrick Bonnici li jintgħażel l-unika offerent interessat u li kien konformi,  J. Construction 

Ltd. Kien hemm qbil unanimu favur din l-għażla. 

 

39.5 Aġġustamenti fl-Accounts      

 

Il-laqgħa waqgħet fi stadju ta’ kumitat sabiex xi aġġustamenti li qed jiġu proposti jkunu 

approvati. Għaldaqstant f’din il-laqgħa kien hemm preżenti virtwalment l-Accountant Paul 

Bugeja.  

 

Wara tkompliet il-laqgħa tal-Kunsill. Fuq proposta tas-Sindku Dr. Malcolm P. Agius , 

sekondata mill-Kunsillier Clive Azzpardi, kien maqbul unanimament li il-kredituri li jidhru 

fid-dokument mehmuż, ikunu ‘written off’. 

 

 

39.6 Vot tal-Flus 

 

Wara diskussjoni, il-Kunsill qabel unanimament fuq proposta tas-Sindku Dr. Malcolm P. 

Agius Galea sekondata mill-Viċi-Sindku Mark Camilleri, li l-vot tal-flus ikun approvat. 

39.7 Mistoqsijiet mill-Kunsilliera 

 

Ma kienx hemm mistoqsijiet mill-Kunsilliera. 

 

 

39.8 Tmiem tal-laqgħa u data tas-seduta li jmiss. 

 

Il-laqgħa spiċċat fit-8:30pm u kienet aġġornata ghad-19 ta’ Jannar 2022. 

 

 

Dr. Malcolm P. Galea      Paula M. Valletta 

Sindku        Segretarju Eżekuttiv 

